
PELAJAR MOBILITI UUM DI UNIVERSITI AIRLANGGA, INDONESIA TERUJA DENGAN BUDAYA 
BARU 

Seramai 10 orang pelajar dari pusat pengajian SMMTC, UUM CAS telah terpilih dalam program 
Academic Mobility Exchange for Undergraduate at Airlangga (AMERTA) selama satu semester 
di Universitas Airlangga, Indonesia.  Mereka ialah  Azmath Begam Abdul Aziz, Guneshwari A/P 
Sellappan, Ida Nursyamimi Mat Johari, Lee Ying Xuan, Lim Ching Yi, Meenaloshani A/P 
Ganeson, Nur Ain Abdullah, Tharani A/P Muniandy, Wan Fatimah Wan Shahrir dan Wan 
Nurfarhana Wan Syahrizan.  

Seorang peserta pelajar Azmath Begam berkata , “Sebelum saya bertolak ke Indonesia saya 
berasa sangat teruja kerana ia merupakan pengalaman penerbangan pertama saya luar 
daripada Malaysia dan tahap keseronokan saya semakin meningkat selepas saya sampai di 
Indonesia. Saya berasa agak takut dari segi keselamatan di Indonesia  namun selepas saya 
tinggal beberapa hari di sini, orang-orang tempatan sangat ramah dan sangat membantu. Saya 
juga berasa sangat teruja untuk belajar budaya baru dan mengamalkannya. Beberapa wakil 
pelajar dari UNAIR (buddy)  telah banyak membantu kami dalam pelbagai hal dari hari 
pertama kami di Indonesia. Saya juga berasa sangat gembira untuk bertemu dengan pelajar 
dari negara yang berbeza serta seronok berkomunikasi dengan mereka. Akhirnya sepanjang 
orientasi berlangsung,  saya sangat bangga dengan diri saya untuk mewakili uum bagi program 
AMERTA.” 

Manakala Pelajar Lim Ching Yi berkata, “Pogram ini amat mencabar bagi saya kerana ianya 
merupakan pengalaman pertama saya  ke luar negara iaitu Surabaya,Indonesia. Sebelum saya 
sampai ke surabaya, saya mempunyai pelbagai persepsi mengenai  kehidupan di sana 
tetutamanya budaya di sana. Saya mempunyai tanggapan bahawa besar kemungkinan 
makanan dan kehidupan di sana tidak sesuai bagi saya. Selepas tiba di sana selama 1 minggu, 
saya berpendapat bahawa penduduk di Surabaya sangat peramah dan saya juga dapat 
berkenalan dengan pelbagai pelajar dari luar negara seperti France, Cambodia, Brunei, 
German dan Romania. Saya gemar bergaul dengan mereka kerana boleh berkongsi budaya 
antara satu sama lain.  Selain itu, makanan di sini sangat sedap dan rasanya mempunyai 

keistimewaan tersendiri seperti Bak So, Rawan,  makanan Jawa dan sebagainya. Pengangkutan 
di sini sangat mudah dan murah seperti Grab, Go Jek, beca, Bemo dan Speda. Saya mendapati 
mudah untuk menyesuaikan diri di Surabaya kerana budayanya agak sama dengan Malaysia. 
Akhir sekali, saya berharap saya  dapat  mempelajari dan meningkatkan lagi kemahiran 
kepimpinan,  komunikasi, berkumpulan dan berfikiran kreatif dan inovasi melalui program 
AMERTA ini.” 

Habis 

 
Sekian. 

